                      Çурхи садра

Çурхи садра çÿретĕп киленсе –

[image: image1.wmf]Сăнатăп таврари пур илеме.

Хăпартланса тапать чĕрем ман кăкăрта –

Пĕр киленсе çак илеме туйса.

Вĕçет-и лĕпĕш – эп ăна курап

Алла илсе ун илемне сăнап.

Итлетĕп савăк шăпчăк юррине,

Тăнлатăп вăл  сада янратнине.

Çурхи илем! Çĕклет вăл кăмăла,

Хăват хушать ман çамрăк чунăмра.

Пурнас килет ман çакă тĕнчере,

Савнас килет çурхи илемпеле.

Федотова А., 6 класс

                            Анне!

Анне! Анне! Аннеçĕм!

Мĕнле çырса пĕлтерем

Санăн ăшă кăмăлна,

Санăн ылтăн аллуна.

Хĕвел ăшши пек куллу,

Çăлтăр евĕр сан куçу,

Хĕрлĕ мăкăнь пек туту,

Сарă кăлкан – сан çÿçÿ.

Анне – эсĕ чи ырри!

Анне – эсĕ чи хакли!

Анне – эсĕ ылтăн пек!

Анне – эсĕ çăлтăр пек!

                                Ильина Е., 6 класс

[image: image3.wmf]Юратнă анне.

Аннене эп юрататăп,

Чи лайăххине сунатăп.

Ыталатăп, çупăрлатăп,

Чун-чĕререн  савăнатăп.

Аннене эп тав тăватăп

Сывлăхпа телей сунатăп.

Григорьев Е., 6 класс

Çитĕнеççĕ Шăхальте 
Тĕлĕнетĕп Шарикран,

Пĕчĕкçеççĕ йыттăмран,-

Ăсатать мана шкула

Тяппипе сулла-сулла.

       Яковлев Алексей, 4в класс

Юрпике.

Çуркуннехи кунсенче

Тухрăм эпĕ, Сар пике.

[image: image4.wmf]Сар хĕвелĕн ăшшинче

Йĕрсе ларать юр пике.

Эпĕ ăна йăпатма

Пырса тăтăм ун умне,

Ан йĕр ĕнтĕ, юр пике,

Тĕл пулăпăр-ха тепре.

Юхса кайрĕ юр пике

Хамăр хыçри çырмана.

Тăрса юлтăм шеллесе,

Алă сулса эп ăна.

Калькина А., 4б класс

Юратнă анне.

Юрататăп сана эп, аннеçĕм,

Эсĕ тухмăн нихçан чĕререн.

Никампа эп сана улăштармăп,

Хаклăрах эс темле парнерен.

Сивĕ сăмах та каламăп,

[image: image5.wmf]Кÿрентермĕп сана нихăçан.

Сан пекех чипер эп пулăп,

Ырă кăмăллă ялан.

Юрататăп сана эп, аннеçĕм,

Ылтăнран та эс маншăн паха.

Çак сăвва пĕр сана эп пиллерĕм

Çавăнпа вĕçлетĕп сăмаха.

Кошкина А., 4в класс

Айхисем те Сарписем

Çуркунне.

Акă çуркунне те çитрĕ,

[image: image7.wmf]Вĕçен кайăксем те килчĕç.

Ăста юрăç шăнкăрчсем

Йăвисене йышăнчĕç.

Çуркуннене ырласа

Ачасем те савăнаççĕ.

Юхса килен шыв çине

Кимĕсем яраççĕ.

Çурхи кунпа савăнса

Сар хĕвел те йăл кулать.

Хурт-кăпшанкă вăранса

Çуркуннепе киленет.

Николаев Ю., 4в класс

Йăмăк.

Сарă çÿçлĕ, кăвак куçлă

Манăн пĕчĕк йăмăк пур.

Сĕт ĕçет, пăтă çиет,

-Часрах сана çитес, - тет.

Выляма вăл юратать,

Мана курсан йăл! кулать.

Павлов П., 1 класс

Çуркунне.

[image: image8.wmf]Хĕлле иртсе кайрĕ,

Çитрĕ çуркунне.

Шăнкăрч вĕçсе килчĕ

Хăйĕн йăвине.

Хавассăн юрлать вăл

Пирĕн урамра.

Мăшăрне чĕнет вăл:

- Хăвăрт туп мана!

Ермолаева М., 1 класс

Çумăр.

Шăпăр-шăпăр ăшă çумăр

Çуса иртрĕ ирхине.

Капăр асамат кĕперĕ

Карăнчĕ пĕлĕтелле.

Хĕвел пайăркисене

Сапаларĕ çĕр çине.

Чăлт та чалт! кÿленчĕкре

Эп сикетĕп çÿлелле.

Григорьева М.,1 класс

[image: image9.wmf]Сарпие халалласа

Манăн ватă кукамай

Юптарать юмах пĕрмай.

Тем çинчен те вăл пĕлет,

Ман ăна итлес килет.

Хальхинче Сарпи çинчен

Пачĕ каласа мана.

Эп итлерĕм мĕн каçчен

Тĕлĕнсе ăна.

-Чаплă сăвăç вăл, ачам,-

Терĕ кукамай.

Сăвăсем эс вуласам –

Сарпин пит нумай.

Шантарсах паян каласшăн:

Вулăп пĕтĕмпех!

Сарпи пек эпĕ пуласшăн

Паллă тĕнчипех!

[image: image10.wmf]Калашников А., 1 класс

Çуркунне.

Килет ăшă çуркунне,

Çут çанталăк чĕрĕлет.

Ача-пăча савăнса

Урамра чупса çÿрет.

Михайлова О., 1 класс

Кăп-кăпăшка юр çăвать,

Пĕтĕм тавра шуралать.

-Тух, юлташăм, ярăнма,

Уçă сывлăш сывлама.

Николаева Е., 2 класс

Чăн юлташ.

Юлташу лайăххи

Инкекре курăнать.

Юлташпа – юлташла,

Тăшманпа – тăшманла.

Тăшману яланах

Çулланса хур тăвать.

Юлташу тавлашса

Пĕр сана ыр тăвать.

 Михайлов А., 4 класс

[image: image12.wmf]Çуркунне.

Кăвак янкăр тÿпере

Сар хĕвелĕ тухрĕ.

Йăлтăр кулчĕ вăл пире,

Çерем çине тухрĕ.

Мĕн тери хитре кунта –

Ак ÿсет ват çирĕк.

Эх! сикетпĕр савăнса,

Вылямашкăн ирĕк.

Шалтынова З., 3 класс

Пулас салтак ĕмĕчĕ
Усĕп эпĕ пысăк, 

Пулăп эп салтак.

Çĕршыва эп сыхлăп

Тăшманран пайтах.

[image: image13.wmf]Аттепе анне ман

Вĕрентеç ялан:

«Ус, ачам, эс пирĕн,

Ăс пуçтар чунтан.

Сывлăхна та эсĕ

Тĕреклет хуллен.

Спортпа тачă эсĕ

Пурăнсам куллен».

Аслисен пеххилне

Хурăп вырăна.

Усал тăшмана эп

Памăп пуç пулма.

Аттене эп калăп

Ăшшăн, йăл кулса:

- Сан пекех эп сыхлăп 

Çĕршыва савса.

Калькин А., 4 класс

 Сăмах вăйĕ

[image: image14.wmf]Сăмахсем тĕрлĕрен çĕр çинче:

Ăшшисем, сиввисем – ху пĕлен.

Çыннисем пĕр пек мар-çке тĕнчен:

Ыррисем, усалли – тем тĕрли.

Ырă çыннăн ялан ыр сăмах –

Ăшăтать, парнелет чăн ахах.

Пулăшать инкек чух пурнăçра,

Вăл çĕклет-çке ялан кăмăла.

Усал çыннăн чĕлхи – вут çĕлен:

Çунтарать вăл, касать çурмаран.

Сив сăмах сивĕтет чĕрене,

Суранне хăварать ĕмĕре.

Сăмахах-çке çĕклет тÿпене,

Сăмахах ÿкерет çĕр çине.

Амантма та пулать сăмахпа,

Сиплеме те пулать-çке чуна.

Тăвансем, пĕр-пĕрне юратса

Яланах ăш сăмах парнелер.

Ыр сăмах калама йывăр мар

Сиввине илтиччен – илтменни пахарах.

Павлова Катерина, 10 класс

                       Анне!

[image: image15.wmf]Сар хĕвел эсĕ маншăн, анне,

Тÿпери çут çăлтăр эсĕ.

Чунтанах юрататăп сана,

Чĕререн саватăп эп сана.

Кам пире йăпатса ÿстерет?

Чирлесен ăшшине парнелет?

Кунсерен пурăнма вăй-хăват хушать,

Пурнăçра яланах ыррине çеç пиллет.

«Анне!». Мĕнле лайăх çак сăмах.

Вăл пире ачашлать кунсерен.

Вăй та пурнăç парать вăл пире,

Мĕнле хаклă та çепĕç анне.

Гаврилова Т., 9 класс

Лартрăм эпĕ йывăçсем

Лартрăм эпĕ урама

Тĕрлĕ йывăçсем,

ÿсччĕр терĕм савăнса

Яштака вĕсем.

Ял çыннийĕ кунсерен

Пăхса савăнтăр.

Ырăпа кăна ялан

Мана асăнтăр.

Темĕн тĕрлĕ кайăксем

Йăва çавăрччăр.

Хăйсен çепĕç юррипе

Чуна ăшăтчăр. 
Михайлов Д., 5 класс

                 Аннене

Мартăн саккăрмĕш – уяв,

Чĕререн ăна туятăп.

Хатĕрлерĕм эп парне

Савăнмалăх аннене.

Хĕпĕртет аннем, куратăп.

Куçĕнчен куççуль тухать.

Çупăрланă чечекне,

Пытармасть савăннине.

Пултăр пĕчĕк çеç парне,

Пама çук ăна хакне.

Айтăр-ха ялан, туссем,

Чыслă пулччăр аннесем!

Кузьмина М., 10 класс

               Çăмламас кушак

Манăн килте кушак пурнать,

Хăй чиперрĕн курăнать:

Шур чăлха урисенче,

Симĕс шăрçа ун куçĕнче.

Юратать тытма шăши,

Ма каласма пĕлмест-ши?

Юратнă çăмламас кушак,

Ячĕ унăн – Маша.

Фролова М., 6 класс







